
ИНИЦИЈАТИВА ЗА ПРЕДЛОГ НАЦРТ НА ЗАКОН ЗА ИЗМЕНА И ДОПОЛНУВАЊЕ НА ЗАКОНОТ ЗА МЕДИЈАЦИЈА

ЗАКОН ЗА ИЗМЕНА И ДОПОЛНУВАЊЕ НА ЗАКОНОТ ЗА МЕДИЈАЦИЈА

Член 1

Во членот 48 од Законот за медијација (Сл.Весник број ---/13) се менува став 1 и истиот ќе гласи: „ (1) Испитот за медијација се состои од еден дел и тоа: 

· Испитот се реализира како интервју со лицето/кандидатот со цел да се оценат неговите лични способности и потребните вештини како и способноста за медијатор;

· Лицето/Кандидатот преку одреден случај (игра на улога) треба да ги презентира и демонстрира постапките и техниките на медијација.“

Во членот 48 од Законот се бришат став 2, 3 и 4 така што ставот 5 станува став 2 и ставот 6 станува став 3.
Член 2

Членот 49 од Законот се брише.
Член 3

Во членот 50 од овој Закон ставовите од 1 до 21, како и ставовите од 30 до 34 се бришат, така што ставот 22 станува став 1. ставот 23 станува став 2, ставот 24 станува став 3, ставот 25 станува став 4, ставот 26 станува став 5, ставот 27 станува став 6, ставот 28 станува став 7 и ставот 29 станува став 8.
Член 4

Членот 50-а од Законот се брише.
Член 5

Членот 51 од Законот се брише.
Член 6

Во членот 58 став 2 на крајот се додава нова алинеа, која гласи: „ - и кога Владата на Р.М. ќе утврди незаконско работење или повреда и непочитување на законските прописи или непочитување на судските одлуки и одлуките на другите органи, како и сторените прекршоци во работењето.“
Член 7

Членот 63 се менува и гласи: 

„ (1) Лицата кои имаат стекнато својство Медијатор согласно член 11 од Законот за медијација (Сл.Весник на Р.М. Број 60/2006) ќе продолжат, како нивно стекнато право, да вршат медијација и ќе добијат лиценци без полагање на испит за медијатори.

(2) Лицата запишани во именикот на медијатори што го води Комората на медијатори на Р.М. (формирана согласно Законот за медијација  Сл.Весник на Р.М. Број 60/2006) ги задржуваат стекнатите права и понатаму остануваат медијатори кои можат да вршат постапки за медијација.“
Член 8

После членот 63 се додава нов член 63-а кој гласи: „Одборот за обезбедување, следење и оценување на квалитетот на работи на медијацијата е должен на лицата медијатори со сертификати за обука добиени од странски држави, со кои Република Македонија има склучено Спогодби за меѓусебно признавање, а кои согласно Уставот со закон за ратификувани од страна на парламентот, согласно правото на реципроцитет, да им издаде лиценци за медијатори без полагање на испитот за медијатор, доколку во законските прописи кај соодветните стански држави не е превидено полагање на испит за медијатор.

Член 9

Членот 66 и 67 од Законот се бришат.
Образложение

1. Во однос на членовите 1, 2, 3, 4 и 5 од овој Нацрт предлог закон напоменуваме дека досега во светски рамки во ниту една држава не постои полагање на испит за медијатори. Уште повеќе што овој испит, што се полага во три дела, е пообемен и покомплициран и од Правосудниот испит, иако медијацијата не е професија, тука само е вештина. Со ваквиот комплициран испит се оневозможува еднаков пристап на сите заинтересирани лица. Воедно напоменуваме дека во Норвешка и други западни развиени земји за медијатор не е потребно ниту посебно образование, односно медијатор може да биде секој со наполнети 18 години, единствено е потребно солидна обука за медијатори и тоа од максимум 40 часа.

Сметаме дека во Република Мекедонија е доволно што обуката за медијатори трае 70 часа, најдолго од сите земји, така што оваа обука е повеќе од доволна за да се биде медијатор. Проблемот е во практичната примена на медијацијата во Р.Македонија така да и со досегашниот обемен испит за медијација не е подобрена практичната работа, односно не е зголемен бројот на завршени предмети по пат на медијација.

Поради претходното а со цел унапредување на медијацијата, предлагаме испитот на медијација да биде во еден дел и тоа како што стои во членот 1 од овој нацрт предлог (преку одреден случај (игра на улога).

2. Во однос на членот 6 од овој Нацрт предлог, предложената дополна на алинеата е неопходно потребна бидејќи со досегашниот член (член 58 став 2) не се опфатени доволно причини за разрешување на претседателот и членовите на одборот кои причини се задолжителни согласно Уставот и законските прописи. За повредите и непочитувањето на законските прописи (непочитување на уставното начело владеење на правото) покрај другите санкции мора да постои и разрешување.

3. а) Во однос на членот 63 и членот 63-а од овој Нацрт предлог напоменуваме дека се работи за основни уставни начела, од член 52 став 4 од Уставот на Р.М. (забрана за ретроактивно важење на законските прописи-СТЕКНАТО ПРАВО) како и член 8 став 1 алинеа 3 (ВЛАДЕЕЊЕ НА ПРАВОТО).

Во прилог на ова наше образложение Ви доставуваме делови од Научното толкување на постојниот член 63 од Законот за медијација во кој покрај другото предложените решенија се применети во Законоот за измена и дополнување на Законот за адвокатура (Сл.Весник на Р.М. Број 60/06), односно во преодните одредби во членот 23 став 8 од овој Закон е предвидено: „Лицата кои имаат положено правосуден испит пред влегување во сила на овој закон, а се запишани во именикот на адвокатите, ќе продолжат да ја вршат адвокатската дејност без да полагаат адвокатски испит.“ Исто така во преодните одредби во членот 40 став 2 од Законот за адвокатура ( Сл.Весник на Р.М. Број 59/02) е предвидено: „Адвокатите запишани во именикот на Адвокатската комора на Р.М, пред донесувањето на овој закон ги зАдржуваат СТЕКНАТИТЕ ПРАВА...“.

Покрај адвокатите во праксата на Р.Македонија досега и во сите други професии (книговодители, психолози, вештаци и др.), кои претходно го имаат стекнато тоа својство како стекнато право, добиваат лиценци без да полагаат било каков испит, уште повеќе што тие што имаат над 5 години работно искуство добиваат трајни лиценци.

б) Во однос на членот 63-а во Нацрт предлогот, напоменуваме дека истиот е во согласнот со Уставот, како и со меѓународното право на реципроцитет, кое се применува помеѓу сите држави кои што го прифатиле истото.

4. Во однос на член 8 од овој Нацрт предлог за бришењето на членот 66 и 67 од Законот за медијација напоменуваме дека овие два постојни члена се контадикторни, не остварливи во пракса, како што и досега се потврди со регистрацијата на новата комора, чие решение за регистрација е обжалено посебно на околноста што тој шчен никаде не предвидува основање на нова комора, односно предвидува само изборно собрание, а за исборното собрание согласно истиот закон, потребно е претходно да има именик на медијатори, односно на тоа собрание мораат да присуствуваат најмалку половина од медијаторите упишани во именикот на медијаторите, кој го води Комората на медијатори. Така да непостоечката комора претходно не може да има именик и не може да одржи изборо-основачко собрание на кое би се формирала новата комора. Во прилог на ова Ви доставуваме и делови од жалбата на решението за основање на новата комора (по која сеуште жалбената комисија при Централниот регистар на Р.М. Иако се поминати повеќе од година дена не е донесена никаква одлука). Воедно во рполг Ви ги доставуваме и другите докази за потврдување на нефункционалноста и не можноста на реализација на споменатиот член.

Во однос на бришењето на членот 67 истакнуваме дека истиот е контрадикторен со

претходниот членот 66, а воедно Комората на медијатори согласно Законот за

медијација (Сл.Весник на Р.М. Број 60/2006) е основана од најмалку 50 медијатори

како комора согласно законот за комори и во нејзиниот статут е предвидено дека

нејзиниот престанок може да биде само доколку основачите со 2/3 мнозинство

донесат одлука за тоа, односно никој друг не може на нивно место и во нивно име да

донесува таква одлука, бидејќи се тоа нивни уставни и законски права и права

предвидени со Европската конвенција за човекови права-ПРАВОТО НА СЛОБОДНО

ЗДРУЖУВАЊЕ НА ГРАЃАНИТЕ. Со постојното законско решение во никој случај

нема предвидено никаква постапка за бришење, поништување на оваа комора.
Скопје, 19.06.2018 година

Комора на медијатори на Р.М.

Претседател

Зоран Петковиќ-Бакли
